
[c. 189rA]
    D Jre uos uoill senz doptanza. Da
      qest uers lacom(en)zanza. li moz fa(n)
      deuer semblanza. fai demaluaz
  iouenz faill efrai(n)g ebrisa. Et amors eis
  desa guisa. Saut sest aprisa. Escoltaz.
  Qe chascus na sa deuisa. Ja no(n) sera pu-
  ois dentaz.

  A mors uai cu(m) la bealuga. Qe se mescla
      abla fuga. Art lo flest ela festuga.
  Escoltaz cel no(n) sap ues qal part fuga. des
  q(ua)nt del for es guastaz.

  D irai uos damor cu(m) migna. auos cha(n)-
  ta. Eceluiguigna. Auos parla elaute
  cigna. Escltaz. plus sera dreita qelig
  na. Qant eu serai sos p(ri)uaz.

  A mors solia esser drecha. Mas era es
  torta ebrecha. Ja acoillit tal decha. Es-
  coltaz. Lai on no pot mordre. lecha. plus
  airamen qe chaz.

  A nc pois amors no(n) fo uera. puois triet

[c. 189rB]  
  delmel laçera. ainz sap si parar la pera.
  Escoltaz. Dolza al ser cu(m) chanz delera.
  Si solla coaenrumiaz.

  C el qui ab amor barata. ab diables
      se combata. nestuet qautra uergal
  bata. Ecoltaz no(n) sap mas cel q(ue) grata. ta(n)t
  q(ue) uiusses escorchatz.

  A mors es molt de malaui. Mil homen
      a mort de glaui. Deus no(n) fez tant
  fort gramaui. Escoltaz. No(n) faza fol del
  plus saui. Sita(n)t es qel teigna aulaz.

  S anc fo amors car co(m)prada.
      Er es en uiutat tornada. Tota au(er)goi(n)-
  gna passada. Escoltaz. Pos al penre es
  aleuchada. Des era uos en gardaz.

  C uidaz uos qeu no(n) conosca. damor ses
      orba olosca. Sos diz aplagna (et) en
  tosca. Escoltaz plus soauet poi(n)g q(ue) mos-
  ca. Mas plus greu nes hom sanaz.

  Q a conseill defemna regna. Greu er
      q(ue) mals nolen uegna. Aissi con lale-
  tra enseigna. Escoltaz. Malauentura us
  aueigna situit neuos engardaz.

  B runs mars le fill marchabruna. Fo en
      gendraz ental luna. Quil sa damor
  con esgruna. Escoltaz. Qel no(n) amet anc
  neguna. ni dautra no fo amaz.

  C anc do(m)na no(n) amet una. ni dautra
      no fo amaz.

